
ᐃᓕᖕᓂᑦ ᐃᑲᔪᖅᑕ ᐃᑲᔪᑎᑎ 
ᐱᓇᓱᒃᑎᓪᓗᑎᑦ! ᐃᑲᔫᑎ
2024−ᒥᑦ

ᐅᓇ ᑎᑎᕋᖅᓯᒪᔪᖅ ᑖᒃᑯᓇᓂ ᖃᐅᔨᒪᔾᔪᑎᓂᒃ ᑎᑎᕋᖅᓯᒪᕗᑦ 
ᖃᓪᓗᓈᑐᑦ ᐊᒻᒪ ᐅᐃᕖᑎᑐᑦ. ᑐᑭᓯᔭᔅᓴᐅᑎᐊᖅᑐᓂᒃ 
ᐃᓄᑦᑎᑑᓕᖓᑎᑦᑎᒐᓱᐊᕋᓗᐊᖅᑎᓪᓗᑕ ᓄᓇᖃᖅᑳᖅᑐᒥᓃᑦ 
ᐅᖃᐅᓯᖏᓐᓂ, ᐊᔾᔨᒌᖏᑦᑐᑐᐃᓐᓇᕆᐊᓕᒃ ᐃᓚᖏᓐᓂ.

ᑖᓐᓇ ᐃᓕᖕᓅᙵᖕᒪᖔᑦ ᖃᐅᔨᒋᐊᕆᑦ

ᐱᓕᕆᐊᑭᑦᑐᓄᑦ ᐅᑎᖅᑐᒃᓴᑦ ᐊᑐᖅᑕᐅᓂᖓ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓂ ᑐᓴᒐᒃᓴᖃᐅᖅᐳᑦ ᓈᓴᖅᑕᐅᔪᓐᓇᖁᓗᑎ ᐊᑭᖏᑦ 
ᐱᔪᓐᓇᑐᐃᓐᓇᕆᖃᖅᑕᕐᓂᑦ. ᑐᓴᒐᒃᓴᖅ ᑕᕝᕙᓂ ᐃᑲᔫᑎ ᐃᑲᔪᖅᑐᓂᐊᖅᑐᖅ ᓇᓗᓇᐃᖅᓯᓂᐊᕐᑐᖅ ᖃᓄᖅ ᑐᒃᓯᕋᕈᓐᓇᕐᒪᖔᖅᐱᑦ ᑕᔅᓱᒥᖓ.

ᑲᓇᑕᒥᑦ ᑮᓇᐅᔭᑖᖅᕈᑎᓄᑦ ᑭᒡᒐᖅᑐᐃᕕᐊ ᐅᖃᐅᓯᕐᒥᑦ ᐊᑐᖅᐳᑦ ᒪᓕᒐᖅᑎᒍᑦ ᑐᑭᖃᖅᖢᓂ ᑕᐃᑲᓂ ᐊᓪᓚᓄᑦ ᐱᖁᔭᖅ”.

ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊ ᓴᖅᑭᑎᓯᒪᔭᖏᑦ ᐊᒻᒪ 
ᓇᖕᒥᓂᖅ ᑎᑎᖅᑲᖁᑎᖏᑦ ᐊᑐᐃᓐᓇᐅᕗᑦ ᑕᐅᑐᖏᑦᑐᓄᑦ 
ᑎᑎᕋᖅᓯᒪᔪᑦ, ᐊᖏᔪᓂ ᑎᑎᕋᖅᓯᒪᔪᖃᖅᐳᖅ, ᐅᖄᓚᑎᕋᓛᒃᑯᑦ ᑎᑎᖅᑲᓂ 
ᐅᕝᕙᓘᓐᓃᑦ ᓯᐅᒥᒑᖃᖅᑐᓂ ᓈᓚᒍᑎᓂ. ᑐᓴᒐᒃᓴᑲᓐᓂᕐᓂᑦ ᑐᓴᕈᒪᓐᓂᕈᕕᑦ 
canada.ca/cra-multiple-formats−ᒧᐊᕐᓗᑎᑦ ᐅᕝᕙᓘᓐᓃᑦ 
ᐅᖄᓚᓗᑎᑦ 1-800-959-8281−ᒧᑦ.

La version française de ce guide est intitulée: Laissez-nous vous aider à obtenir vos prestations!

ᐅᑎᖅᑐᒃᓴᑎᑦ ᐱᓇᓱᐊᖅᑎᓪᓗᒋᑦ 
ᐃᑲᔪᖅᑕᐅᒋᑦ 

ᐊᑭᖃᖏᑦᑐᓂ ᐅᑎᖅᑐᒃᓴᓕᕆᕝᕕᑦ
ᑭᓇᐅᔭᓕᐅᖅᐸᓗᐊᖏᒃᑯᕕᑦ ᐱᔭᕆᐊᑭᑦᑐᒥᒡᓗ ᐅᑎᖅᑐᒃᓴᖁᑎᖃᕈᕕᑦ, 
ᐊᑭᓕᖅᓱᖅᑕᐅᖏᑦᑐᑦ ᐱᓕᕆᔨᑕᖃᖅᐳᖅ ᐊᑭᖃᖏᑦᑐᒥᑦ 
ᐅᑎᖅᑐᒃᓴᑦ ᐱᓕᕆᐊᖃᕈᓐᓇᖅᑐᓂ. ᖃᐅᔨᒋᐊᕈᒪᓐᓂᕈᕕᑦ ᑕᔅᓱᒥᖓ 
ᐱᔨᑦᑎᖅᑕᐅᔪᒪᓐᓂᕈᕕᑦ ᐊᒻᒪ ᐅᑎᖅᑐᒃᓴᓕᕆᕝᕕᖕᒥᑦ, ᑕᑯᒋᐊᕈᓐᓇᖅᑕᑦ 
canada.ca/taxes-help−ᒧᑦ ᐅᕝᕙᓘᓐᓃᑦ ᐅᖄᓚᓗᑎᑦ ᑲᓇᑕᒥᑦ 
ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓄᑦ 1-800-959-8281-ᒧᑦ.

ᐅᖄᓚᐅᑎᒃᑯᑦ
ᐃᑲᔪᖅᑕᐅᒍᒪᒍᕕᑦ ᐆᒥᖓ ᓇᐃᑦᑐᒥᒃ ᐅᑎᖅᑐᓴᓄᑦ ᑕᑕᑎᕆᐊᓕᒻᒥᑦ 
ᐅᕝᕙᓘᓐᓃᑦ ᐊᐱᖅᑯᑎᔅᓴᖃᕈᕕᑦ, ᐅᖄᓚᒍᓐᓇᖅᑐᑎᑦ ᐅᕗᖓ 
1-866-837-1531.

ᑐᓵᒍᓐᓇᖏᑦᑐᓄᑦ ᓇᕿᑦᑕᐅᑎ ᐅᖄᓚᐅᑎᒃᑯᑦ
ᑐᓵᒍᓐᓇᖏᑦᑐᓄᑦ ᓇᕿᑦᑕᐅᑎ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 
ᐅᖃᕈᓐᓇᑦᑎᐊᖏᑦᑐᓄᑦ ᐅᖄᓚᐅᑎᐊ 1-800-665-0354−ᒧᑦ.

ᐊᑐᕈᕕᐅᒃ ᑲᓇᑕᒥᐅᑉ ᑕᕐᕆᔭᕈᓐᓇᐅᑎᒃᑯᑦ ᐱᓇᓱᔾᔪᑎ, 
ᐅᖄᓚᒍᓐᓇᖅᑐᒥᑦ ᐅᕗᖓ 1-800-561-6393.

ᐅᖄᓚᐅᑎᒃᑯᑦ ᐃᑲᔪᖅᑕᐅᕕᐊᓂ ᐊᑐᕐᓗᑎᑦ, ᐅᖄᓚᓗᑎᑦ ᑲᓇᑕᒥᑦ 
ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᑕ ᐅᖄᓚᐅᑎᖓᓄᑦ ᓈᓴᐅᑎᑦ 
ᑐᓵᒍᓐᓇᖏᑦᑐᓄᑦ ᓇᕿᑦᑕᐅᑎᖓ ᐊᑐᖏᙶᕐᓗᒍ.

ᐱᔭᕆᐊᑭᑦᑐᓄᑦ ᐅᑎᖅᑐᒃᓴᓄᑦ ᑐᒃᓯᕋᕐᓂᖅ

ᑕᑯᓗᒍ “ᐱᔪᓐᓇᖅᑎᑕᐅᔪᖅ” ᐃᓚᖓᓂ ᒪᒃᐱᖅᑐᒐᖅ 1−ᒥᑦ 
ᐱᔭᕆᐊᑭᑦᑐᓄᑦ ᐅᑎᖅᑐᒃᓴᑦ ᓄᓇᓕᖕᓂᑦ ᐊᕕᒃᑐᖅᓯᒪᕝᕕᒋᔭᕐᓂᑦ 
ᐅᑭᐅᖅᑕᖅᑐᒥᒡᓘᓐᓃᑦ, ᐃᕝᕕᑦ ᐱᔪᓐᓇᖅᑕᖓᓂ ᑐᕌᖓᔪᑦ.

ᑖᓐᓇ ᑐᓴᒐᒃᓴᖅ ᐃᑲᔫᑎᐅᕗᖅ ᓇᓗᓇᐃᖅᓯᒪᓪᓗᓂ ᖃᓄᖅ 
ᐱᔭᕆᐊᑭᑦᑐᓄᑦ ᐅᑎᖅᑐᒃᓴᓂ ᑐᒃᓯᕋᕈᓐᓇᕐᒪᖔᑦ. ᑐᓴᒐᒃᓴᐅᔪᖅ 
ᖃᓄᖅ ᐱᔭᕆᐊᑭᑦᑐᓄᑦ ᐊᑎᖅᑐᒃᓴᖅᑖᕈᓐᓇᕐᒪᖔᑦ ᖃᓄᕐᓗ 
ᓈᓴᖅᑕᐅᔪᓐᓇᕐᒪᖔᑦ ᐊᑭᖏᑦ ᐱᔪᓐᓇᑐᐃᓐᓇᕆᐊᖃᖅᑕᑎᑦ.

ᖃᐅᔨᒪᔭᕆᐊᖃᓪᓚᕆᒃᑕᑦ
ᐊᐃᑉᐸᖃᕈᕕᑦ ᐅᕝᕙᓘᓐᓃᑦ ᐊᐃᑉᐸᖃᕈᕕᑦ ᑲᑎᑎᑕᐅᓯᒪᓇᓯ, 
ᑕᒪᕐᒥᐅᔪᓯ ᓇᒃᓯᐅᔾᔨᔭᕆᐊᖃᖅᑎᓪᓗᓯ ᐊᔾᔨᖓᓂ ᐱᔭᕆᐊᑭᑦᑐᓂ 
ᐊᑎᖅᑐᒃᓴᓂ ᐅᕝᕙᓘᓐᓃᑦ ᑮᓇᐅᔭᑦ ᐊᑎᖅᑐᒃᓴᑎ ᐊᒻᒪ ᐃᑲᔫᑎᓂ 
ᐊᑎᖅᑐᒃᓴᓂ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᔨᒃᑯᑦ 
ᓈᓴᐃᔪᓐᓇᕋᔭᕐᒪᑕ ᑕᒪᕐᒥᑦ ᐊᑭᓂᒃ ᐱᔭᓐᓇᑐᐃᓐᓇᕆᐊᖃᖅᑕᕐᓂᑦ, 
ᐊᐃᑉᐸᐃᑦ ᐅᕝᕙᓘᓐᓃᑦ ᐊᐃᑉᐸᐃᑦ ᑲᑎᑎᑕᐅᓯᒪᒐᓯ 
ᑮᓇᐅᔭᓕᐅᖏᒃᑲᓗᐊᖅᐸᑦ. ᐊᐃᑉᐸᐃᑦ ᐅᕝᕙᓘᓐᓃᑦ ᐊᐃᑉᐸᐃᑦ 
ᑲᑎᑎᑕᐅᓯᒪᓇᓯ ᑲᓇᑕᒥᐅᑕᖏᒃᑯᓂ, ᐅᖄᔪᓐᓇᖅᐳᑎᑦ 
ᐱᓕᕆᐊᒃᓴᓂ 1-800-959-8281-ᒧᑦ ᑐᓴᒐᒃᓴᑲᓐᓂᕐᓂᑦ.

ᐱᓕᕆᐊᓴᖅ 1 – ᑐᓴᒐᒃᓴᖁᑎᑎᑦ
ᓄᓇᖃᕐᓂᕐᓄᑦ ᑐᓴᒐᒃᓴᖅ ᐅᑎᖅᑐᒃᓴᑦᓄ ᐊᐅᓚᑦᑎᔨᖏᓐᓄᑦ ᐊᖏᕈᑎᑦ
ᓄᓇᖃᕈᕕᑦ ᐳᑎᔅᑲᓚᒻᐱᐊ, ᓅᕙᓐᓛᓐ ᐊᒻᒪ ᓛᐸᑐᐊ, ᓄᓇᑦᑎᐊᕐᒥᑦ 
ᐅᕝᕙᓘᓐᓃᑦ ᔫᑲᓐᒥᑦ, ᑭᐅᓗᒋᑦ ᐊᐱᖅᑯᑎᑦ ᒪᒃᐱᖅᑐᒐᖅ 2−ᒥᑦ

ᐱᔭᕆᐊᑭᑦᑐᓄᑦ ᐊᑎᖅᑐᒃᓴᕕᑦ ᐅᑎᖅᑐᒃᓴᑎᑦ 
ᐊᐅᓚᐅᑕᐅᑦᑎᐊᕋᓗᐊᕐᒪᖔᑦ ᐊᖏᕈᑎᒃᑯᑦ.

ᐃᖅᑲᓇᐃᔭᕈᓐᓇᐅᑎᕕᑦ ᓈᓴᐅᑎᖓ
ᐃᖅᑲᓇᐃᔭᕈᓐᓇᐅᑎᕕᑦ ᓈᓴᐅᑎᖃᕆᐊᖃᖅᑐᑎᑦ 
ᐱᓕᕆᐊᑭᑦᑐᓄᑦ ᐅᑎᖅᑐᒃᓴᑖᕋᓱᒃᑎᓪᓗᑎᑦ. ᑐᓴᒐᒃᓴᑲᓐᓃᑦ 
ᐃᖅᑲᓇᐃᔭᕈᓐᓇᐅᑎᓄᑦ ᓈᓴᐅᑎᖏᓐᓂᑦ, ᐅᕝᕙᓘᓐᓃᑦ 
ᖃᓄᖅ ᑐᒃᓯᕋᕈᓐᓇᕐᒪᖔᖅᐱᑦ, ᑕᑯᒋᐊᕈᓐᓇᖅᐳᑎᑦ 
canada.ca/social-insurance-number−ᒧᑦ.

ᑐᓴᒐᒃᓴᒃᑲᓐᓃᑦ ᖃᓄᖅ ᑐᒃᓯᕋᕈᓐᓇᕐᒪᙶᖅᐱᑦ ᐃᖅᑲᓇᐃᔭᕈᓐᓇᐅᑎᒧᑦ 
ᓈᓴᐅᑎᒥᑦ, ᐅᖄᓚᕕᒋᓗᒋᑦ ᐱᔨᑦᑎᖅᑏᑦ ᑲᓇᑕᒥᑦ ᐃᑲᔪᖃᑦᑕᖅᑐᑦ 
1-877-631-2657−ᒧᐊᕐᓗᑎᑦ.

ᑎᑎᖅᑲᕐᓂᐊᕐᕕᒃᑯᑦ ᑐᕌᕈᑎᑦ
ᑎᑎᕋᕐᓗᒍ ᐊᖏᕐᕋᕕᑦ ᑎᑎᖅᑲᕐᓂᐊᕐᕕᖓ ᑐᕌᕈᑕ. ᑎᑎᕋᖃᓯᐅᑎᓗᒍ 
ᓄᓇᓕᖕᓂᑦ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᒡᓘᓐᓃᑦ ᓇᒥ 
ᓄᓇᖃᕐᒪᙶᖅᐱᑦ ᐊᔾᔨᒋᖏᒃᑯᓂᐅᒃ ᑐᕌᕈᑎᒋᓚᐅᖅᑕᕐᓂᑦ ᐅᕝᕙᓘᓐᓃᑦ 
ᐊᖏᕋᕆᓚᐅᖅᑕᕐᓂᑦ ᑎᓯᑉᐱᕆ 31, 2023−ᖑᑎᓪᓗᒍ.

ᐱᓕᕆᐊᒃᓴᖅ 2 – ᑲᑎᑎᑕᐅᓯᒪᓂᕆᔭᑦ
ᑎᑎᕋᕐᓗᒍ ᑭᑉᐹᕆᒃᑐᖅ ᐃᓕᖕᓄᑦ ᑐᕌᖓᔪᖅ ᑲᑎᑎᑕᐅᓯᒪᓂᕆᔭᑦ 
ᑎᓯᑉᐱᕆ 31, 2023-ᖑᑎᓪᓗᒍ. ᑲᑎᑎᑕᐅᓯᒪᓂᕆᔭᐃᑦ ᐊᓯᔾᔨᕐᓂᕈᓂ 
2023−ᒥᑦ, ᑎᑎᕋᕐᓗᒍ ᐅᓪᓗᖓ ᐊᓯᔾᔨᓚᐅᕐᓂᖓ.

ᑲᑎᑎᑕᐅᓯᒪᔪᖅ ᑐᑭᓕᒃ ᐊᐃᑉᐸᖃᖅᑐᑎᑦ. ᑖᓐᓇ ᐅᖃᐅᓯᖅ 
ᐊᑐᖅᑕᐅᓯᖑᔪᑐᐊᖅ ᐃᓄᖕᒧᑦ ᒪᓕᒐᖅᑎᒍᑦ ᑲᑎᑎᑕᐅᓯᒪᔪᒥᑦ.

ᐊᐃᑉᐸᖃᖅᑐᖅ ᑲᑎᑎᑕᐅᓯᒪᓇᑎ ᑐᑭᓕᒃ ᐃᒡᓗᒥᐅᑕᖃᑮᑦ 
ᐊᐃᑉᐸᐃᓪᓗ ᑲᑎᑎᑕᐅᓯᒪᖏᑦᑐᓯ ᐊᒻᒪ ᐃᓚᖓ ᐃᓕᖕᓄᑦ ᑐᕌᖓᕗᖅ 
ᐅᑯᓂᖓ:

•	 ᑖᓐᓇ ᐃᓄᒃ ᐃᒡᓗᒥᑕᖃᑏᑦ ᐊᐃᑉᐸᕇᒃᑐᓯ ᑲᑎᑎᑕᐅᓯᒪᒐᓯ 
ᑕᖅᑭᓪᓗᓂ 12−ᓂᑦ.

ᓇᓗᓇᐃᕐᓗᒍ
ᑕᕝᕙᓂ ᑐᑭᖓᓂ, ᑕᖅᑭᓂ 12−ᓂᑦ ᐱᖃᑕᐅᕗᖅ 
ᑲᑎᙵᓚᐅᖏᒃᑯᓯ 90 ᐅᓪᓗᐃᑦ ᑐᖔᓂ ᓱᖃᐃᒻᒪᑦ ᐊᕕᓚᐅᕐᓂᓯᓐᓂ 
ᐊᐃᑉᐸᕇᒃᑎᓪᓗᓯ.

•	 ᐅᓇ ᐃᓄᒃ ᐊᖏᔪᖅᑳᕆᔭᐅᔪᖅ ᐆᒧᖓ ᓱᕈᓯᕐᒧᑦ 
ᐃᓐᓂᐊᕆᓐᓂᓯᒪᓂᒃᑯᑦᑕ ᐅᕝᕙᓘᓐᓃᑦ ᑎᒍᐊᕐᓂᒃᑯᑦ. 

•	 ᑖᓐᓇ ᐊᖓᔪᖅᑳ ᖑᔪᖅ ᕿᑐᕐᖓᓐᓄᑦ ᐃᓅᑎᓪᓗᒍ ᐅᕝᕙᓘᓐᓃᑦ 
ᑎᒍᐊᖅᑎᓪᓗᓯ. ᑖᓐᓇ ᐃᓄᒃ ᐱᓯᒪᑦᑎᔪᖅ ᐊᐅᓚᑦᑎᓪᓗᓂᓗ 
ᕿᑐᕐᖓᓐᓂ (ᐅᕝᕙᓘᓐᓃᑦ ᐱᓯᒪᑦᑎᔪᖅ ᐊᒻᒪ ᐊᐅᓚᑦᑎᖃᑎᒋᔪᖅ 
ᕿᑐᕐᖓᓯ ᐅᑭᐅᖃᓚᐅᖅᑎᓐᓇᒍ ᓱᓕ 19−ᓂᑦ) ᐊᒻᒪ ᕿᑐᕐᖓᑦ 
ᐊᖓᔪᖅᑳᖏᓐᓂ ᐃᑲᔪᖅᑕᐅᒋᐊᓕᒃ.

ᐊᕕᓯᒪᔪᑦ ᑐᑭᓕᒃ ᐃᒡᓗᒥᐅᖃᑎᒌᖏᑦᑐᓯ ᐊᐃᑉᐸᐃᓪᓗ 
ᐅᕝᕙᓘᓐᓃᑦ ᑲᑎᑎᑕᐅᓯᒪᓇᓯ ᐊᐃᑉᐸᐃᓪᓗᓂ ᓱᖃᐃᒻᒪᑦ ᐊᕕᓐᓂᕐᒧᑦ 
ᑲᑎᙵᔪᓐᓃᖅᑐᓯ ᐅᓪᓗᓗᐊᓂ 90−ᓂᑦ.

ᓇᓗᓇᐃᕐᓗᒍ
ᐊᐃᑉᐸᕇᖏᓐᓇᖅᑐᓯ ᐅᕝᕙᓘᓐᓃᑦ ᑲᑎᑎᑕᐅᓯᒪᒐᓯ ᐊᐃᑉᐸᕇᖅᑐᓯ 
ᑲᑎᙵᖏᑦᑐᓯ ᐊᕕᓯᒪᓂᕐᒨᖏᑦᑐᖅ ᐊᐃᑉᐸᕇᖕᓂᔅᓯᓐᓂ. 
ᑲᑎᙵᖏᑐᐃᓐᓇᕆᐊᖃᖅᐳᓯ ᐊᐃᑉᐸᕆᔭᐅᔪᖅ ᐅᕝᕙᓘᓐᓃᑦ 
ᑲᑎᑎᑕᐅᓯᒪᒐᑎᑦ ᐊᐃᑉᐸᕆᔭᐅᔪᖅ ᐊᐅᓪᓚᖅᓯᒪᒃᐸᑦ 
ᐃᖅᑲᓇᐃᔭᕈᓂ, ᐅᕝᕙᓘᓐᓃᑦ ᐋᓐᓂᐊᒥᑦ ᐱᔾᔪᑎᖃᕐᓗᓂ, 
ᐅᕝᕙᓘᓐᓃᑦ ᑎᒍᔭᐅᓯᒪᒃᐸᑦ ᐊᓄᓪᓚᒃᓰᕕᖕᒥᑦ.

ᑲᑎᙵᔪᓐᓃᓂᕈᓯ ᐅᓪᓗᓂ 90-ᓂᑦ ᓱᖃᐃᒻᒪᑦ ᐊᕕᓐᓂᕐᓗᓯ, ᐅᓪᓗᖓᓂ 
ᑲᑎᙵᔪᓐᓃᖅᑎᓪᓗᓯ ᐅᓪᓗᖓ ᐊᑐᓕᕋᔭᖅᐳᖅ ᑲᑎᙵᔪᓐᓃᕐᓂᕆᔭᖓᑦ.

ᐱᔭᕆᐊᑭᑦᑐᓄᑦ ᐅᑎᖅᑐᒃᓴᖅᑖᕋᓱᓚᐅᕈᕕᑦ ᐅᓪᓗᓂ 90−ᓂᑦ 
ᑲᑎᙵᑎᓪᓗᓯ ᓱᓕ ᐊᒻᒪ ᐱᖃᑕᐅᑎᕗᖅ ᑎᓯᑉᐱᕆ 31-ᖑᑎᓪᓗᒍ, 
ᑲᑎᑎᑕᐅᓯᒪᓂᕆᔭᑦ ᐅᕝᕙᓘᓐᓃᑦ ᐊᐃᑉᐸᖃᕈᕕᑦ ᑲᑎᑎᑕᐅᓯᒪᓇᑎᑦ 
ᓇᓗᓇᐃᕆᖃᖅᑕᑦ.

ᐃᒪᓐᓇᐃᒃᑯᕕᑦ, ᐱᔭᕆᐊᑭᑦᑐᓄᑦ ᐅᑎᖅᑐᒃᓴᓄᑦ ᑐᒃᕋᕇᖅᓯᒪᓕᕈᕕᑦ, 
ᐃᒡᓗᒥᐅᑕᖃᑎᒋᖐᓐᓇᕐᓗᒍ ᐊᒻᒪ ᑲᑎᙳᖏᓪᓗᒍ ᐊᐃᑉᐸᑦ 
ᐅᕝᕙᓘᓐᓃᑦ ᑲᑎᑎᑕᐅᓯᒪᓇᓯ ᐊᐃᑉᐸᕆᔭᑦ ᐊᒻᒪ ᑕᐃᒪᓐᓇ ᐃᓅᓂᕈᕕᑦ 
ᐅᓪᓗᓗᐊᓂ 90−ᓂᑦ, ᐊᓯᔾᔨᕆᐊᖃᖅᑕᑦ ᑲᑎᑎᑕᐅᓯᒪᓂᕆᔭᑦ 
“ᐊᕕᒃᓯᒪᓕᖅᑐᓯ” ᐊᑐᕐᓗᒍ ᓯᕗᓪᓕᖅᐹᒥᑦ ᐅᓪᓗᖓ 90−ᓂᑦ 
ᐅᓪᓗᓂ ᐊᕕᓯᒪᓕᓚᐅᕐᓂᔅᓯᓐᓂ. ᐊᓯᔾᔨᕈᓐᓇᖅᑕᑦ ᑲᑎᑎᑕᐅᓯᓂᕆᔭᑦ 
ᖃᕋᓴᐅᔭᒃᑯᑦ ᐊᑐᕐᓗᒍ ᖃᓴᕋᔭᐅᒃᑰᕈᑎᑦ ᐅᕝᕙᓘᓐᓃᑦ ᑲᓇᑕᒥᑦ 
ᑮᓇᐅᔭᖅᑖᕈᑎᒃᑲ ᑭᒡᒐᖅᑐᐃᕕᐊᓂ ᖃᕋᓴᐅᔭᒃᑰᕈᓐᓇᐅᑎᖓ, 
ᐅᕝᕙᓘᓐᓂᑦ ᑕᑕᑎᖅᓯᓗᑎᑦ RC65−ᒥᑦ ᐊᐅᓪᓚᖅᑎᓪᓗᒍ, 
ᑲᑎᑎᑕᐅᓯᒪᓂᕆᔭᑦ ᐊᓯᔾᔨᕋᓱᒡᓗᒍ, ᑲᓇᑕᒥᑦ ᑮᓇᐅᔭᖅᑖᕈᑎᓄᑦ 
ᑭᒡᒐᖅᑐᐃᕕᐊᓂ.

ᓇᓗᓇᐃᕐᓗᒍ
ᐋᖅᑭᒋᐊᕈᑎᒥᑦ ᑐᒃᓯᕋᕆᐊᖃᖅᐳᑦ ᐊᓯᔾᔨᕋᓱᒡᓗᒍ ᐱᔪᓐᓇᖅᑕᕐᓂᑦ 
ᐊᑭᑐᐃᓐᓇᕐᒥᑦ ᑐᒃᕋᖅᓯᒪᔭᕐᓂᑦ ᐅᕝᕙᓘᓐᓃᑦ ᑐᒃᓯᕋᖅᓯᒪᔭᕐᓂᑦ 
ᐱᔪᓐᓇᓚᐅᖏᑕᕐᓂᑦ ᑲᑎᑎᑕᐅᓯᒪᑎᓪᓗᑎᑦ ᐅᕝᕙᓘᓐᓃᑦ 
ᑲᑎᑎᑕᐅᓯᒪᓇᑎᑦ ᐊᐃᑉᐸᕆᔭᕐᓂᑦ.

ᐅᐃᒡᒐᖅᑐᖅ ᑐᑭᓕᒃ ᐊᐃᑉᐸᖃᓚᐅᖅᑐᑎᑦ ᐅᕝᕙᓘᓐᓃᑦ 
ᑲᑎᑎᑕᐅᓯᒪᒐᓯ ᐊᐃᑉᐸᕇᓚᐅᖅᑕᑦ ᒫᓐᓇ ᑐᖁᖓᓕᖅᑐᖅ.

ᑲᑎᑎᑕᐅᓯᒪᓪᓗᑎᑦ ᐊᕕᑦᑐᑦ ᑐᑭᓕᒃ ᒪᓕᒐᖅᑎᒍᑦ ᐊᕕᖅᑐᓯ 
ᐊᐃᑉᐸᕆᓚᐅᖅᑕᕐᓄᑦ.

ᐃᓄᑑᔪᖅ ᑐᑭᓕᒃ ᓇᓕᐊᑐᐃᓐᓇᖅ ᐊᓯᐊᒍᑦ ᑲᑎᑎᑕᐅᓯᓂᖅ ᐃᓕᖕᓄᑦ 
ᑐᕌᖓᖏᑦᑐᖅ.

ᐱᓕᕆᐊᒃᓴᖅ 3 − ᓱᕈᓯᑦ ᐃᓕᖕᓂᑦ 
ᐃᒡᓗᒥᐅᖃᑎᖃᖅᑐᑦ
ᐅᓇ ᐱᔭᕇᕐᓗᒍ ᕿᑐᕐᖓᖃᕐᓂᕈᕕᑦ ᐅᑭᐅᓕᓐᓂᒃ 19 ᐊᑖᓂ ᐃᕝᕕᑦ 
ᐊᖏᕐᕋᖓᓂᒥᐅᑕᐅᓂᕐᐸᑦ ᑏᓰᕝᕙ 31, 2024−ᒥ. 

ᓱᕈᓰᑦ ᐅᑭᐅᑦᑑᒋᐊᓖᑦ ᓇᓗᓇᐃᖅᓯᒪᔭᖓᓂ ᐱᔭᕆᐊᑭᑦᑐᓂ 
ᐅᑎᖅᑐᒃᓴᓂ ᐊᕐᕌᒎᑦ ᐃᓱᐊᓂ.

ᓱᕈᓰᑦ ᐊᔾᔨᐅᙱᑦᑐᒥᑦ ᐃᑲᔫᓯᐊᖅᑖᖅᐸᒃᑐᑦ
ᓱᕈᓰᑦ ᐊᔾᔨᐅᙱᑦᑐᒥᑦ ᐃᑲᔫᓯᐊᖅᑖᖅᐸᒃᑐᑦ ᑖᒃᓰᔭᖅᑕᐅᖏᖦᖢᑎᑦ 
ᑕᖅᑭᑕᖅᒫᖅ ᐊᑭᓕᖅᑕᐅᖃᑦᑕᖅᐳᖅ ᒐᕙᒪᑐᖃᒃᑯᓐᓂ ᐅᕝᕙᓘᓐᓂᑦ 
ᓄᓇᓕᖕᓂᑦ ᐊᕕᒃᑐᖅᓯᒪᔪᓂ, ᑭᒡᒐᖅᑐᐃᔪᒥᑦ ᐅᕝᕙᓘᓐᓃᑦ 
ᐃᓕᓐᓂᐊᕐᕕᖕᒥᑦ ᐊᖏᖅᑕᐅᓯᒪᔪᓂ ᑖᒃᑯᓇᓂ ᐱᓯᒪᑦᑎᔪᖅ ᐸᖅᑭᓪᓗᓂ 
ᓱᕈᓯᕐᓂᑦ, ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᒥᑦ ᐊᐅᓚᑕᖓᓂ ᑎᒥᐅᔪᒥᑦ 
(ᐅᕝᕙᓘᓐᓃᑦ ᒐᕙᒪᒃᑯᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᒥᑦ ᐱᔪᓐᓇᕐᓂᖃᖅᑐᒥᑦ 
ᐅᕝᕙᓘᓐᓃᑦ ᓂᕈᐊᖅᑕᐅᓯᒪᔪᒥᑦ ᓄᓇᖃᖅᑳᖅᓯᒪᔪᒥᑦ ᐊᐅᓚᑕᐅᔪᒥᑦ 
ᑎᒥᐅᔪᒥᑦ) ᐸᖅᑭᔭᐅᔪᒥᑦ ᓱᕈᓯᕐᒥᑦ 18 ᑐᖔᓂ ᐅᑭᐅᓕᖕᒥᑦ 
ᑲᓇᑕᒥᐅᑕᕐᒥᑦ.

ᐱᓕᕆᐊᕐᓴᑦ 4 – ᑮᓇᐅᔭᓕᐊᑎᑦ
ᑎᑎᕋᒃᑭᑦ ᑭᑉᐹᕆᒃᑐᒦᑦᑐᓕᒫᑦ ᐃᓕᖕᓄᑦ ᑐᕌᖓᔪᑦ 
ᑮᓇᐅᔭᓕᐊᕆᓚᐅᖅᑕᑎᑦ 2023- ᒥᑦ ᑲᓇᑕᒥᑦ 
ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᔪᑦ ᓈᓴᐃᔪᓐᓇᕋᔭᕐᒪᑕ ᐊᑭᖏᓐᓂ 
ᐱᔪᓐᓇᑐᐃᓐᓇᕆᐊᖃᖅᑕᕐᓂᑦ. ᐅᖃᐅᓯᑦ ᑖᒃᓰᔭᖅᑕᐅᒍᓐᓇᖏᑦᑐᑦ 
ᑮᓇᐅᔭᓕᐊᑦ, ᑮᓇᐅᔭᓕᐊᑦ ᑖᒃᓰᔭᖅᑕᐅᒍᓐᓇᖏᑦᑐᑦ ᐊᒻᒪ 
ᑖᒃᓰᔭᖅᑕᐅᓯᐅᖑᔪᑦ ᑮᓇᐅᔭᓕᐊᑦ ᓇᓗᓇᐃᖅᓯᒪᕗᖅ ᑕᕝᕙᓂ 
ᐃᓚᖓᓂ.

 ᑖᒃᓰᔭᖅᑕᐅᒍᓐᓇᖏᑦᑐᑦ ᑮᓇᐅᔭᓕᐊᑦ
ᐊᑎᖃᖃᑕᐅᒍᕕᑦ ᐅᕝᕙᓘᓐᓃᑦ ᐊᑎᖃᕈᓐᓇᕐᓗᑎᑦ ᑕᐃᑰᓇ 
ᐊᓪᓚᓄᑦ ᐱᖁᔭᖓᓂ, ᓇᖕᒥᓂᖁᑏᑦ, ᐱᖃᑕᐅᓗᓂ ᑮᓇᐅᔭᓕᐊᑎᑦ, 
ᑖᒃᓰᔭᖅᑕᐅᒍᓐᓇᖏᑦᑐᑦ ᑖᒃᓰᔭᕐᓂᒃᑯᑦ ᑕᐃᒪᓐᓇ ᐊᓪᓚᐃᑦ ᓄᓇᖓᓂ.

ᑖᓐᓇ ᓇᓗᓇᐃᖅᓯᒃᐸᑦ ᑮᓇᐅᔭᓕᐊᓂ, ᑎᑎᕋᕐᓗᒍ ᑭᑉᐹᕆᒃᑐᒃᑯᑦ 
ᐱᔭᕆᐊᑭᑦᑐᓄᑦ ᐊᑎᖅᑐᒃᓴᓐᓂ.

ᐃᖅᑲᓇᐃᔮᓄᑦ ᑮᓇᐅᔭᓕᐊᑎᑦ 2023−ᒧᑦ ᑖᒃᓰᔭᖅᑕᐅᖃᑕᖏᒃᑯᑎᑦ 
ᓇᓕᐊᖕᓂᑐᐃᓐᓇᖅ ᖃᓄᐃᓕᕐᓂᑦ ᐃᓕᖕᓄᑦ ᑐᕌᖓᒍᓂ ᐅᑯᓇᓂ:

•	 90%−ᓗᐊᒥᑦ ᐃᖅᑲᓇᐃᔭᖅᑐᕕᓂᐅᓐᓂᕈᕕᑦ ᐊᓪᓚᐃᑦ ᓄᓇᖓᓂ

•	 ᐊᓪᓚᐃᑦ ᓄᓇᖓᓂᕐᒥᐅᑕᐅᓚᐅᕋᕕᑦ ᐊᒻᒪ ᐃᖅᑲᓇᐃᔭᕐᕕᒋᔭᑦ 
ᐊᓪᓚᐃᑦ ᓄᓇᖓᓃᓚᐅᕐᓂᖓ, ᓇᒥᑐᐃᓐᓇᖅ ᐃᖅᑲᓇᐃᔭᓚᐅᕐᓂᕐᓂᑦ

•	 ᐊᓪᓚᐃᑦ ᓄᓇᖓᓂᕐᒥᐅᑕᐅᓚᐅᕈᕕᑦ, ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᒋᔭᑦ ᐊᓪᓚᐃᑦ ᓄᓇᖓᓃᓚᐅᕐᒪᑦ, ᐊᒻᒪᓗ 
50% ᐅᖓᑖᓂ ᐃᖅᑲᓇᐃᔭᓚᐅᕈᕕᑦ ᐊᓪᓚᐃᑦ ᓄᓇᖓᓂ

•	 ᐃᖅᑲᓇᐃᔭᕐᕕᒋᔭᐃᑦ ᐱᔭᒃᓴᖏᑦ ᑐᕌᖓᒍᑎᑦ ᐃᖅᑲᓇᐃᔭᕐᕕᖕᓂᑦ 
ᑮᓇᐅᔭᒃᓴᕈᑎᐅᖏᓪᓗᑎᑦ ᐃᓄᖕᓄᑦ ᐃᑲᔫᑎᐅᒐᔭᖏᑦᑐᓂ 
ᐊᑎᖃᖅᑐᓂ ᐅᕝᕙᓘᓐᓃᑦ ᐊᑎᖃᕈᓐᓇᖅᑐᓂ ᑕᐃᑲᓂ ᐊᓪᓚᐃᑦ 
ᐱᖁᔭᖓᓂ ᑕᐃᒪᓐᓇ, ᐊᓪᓚᐃ ᓄᓇᖓᓃᒐᔪᒡᓗᓂ.

ᓇᓗᓇᐃᕐᓗᒍ
ᐃᖅᑲᓇᐃᔭᕐᕕᒋᔭᐃᑦ ᐊᓪᓚᐃᑦ ᓄᓇᖓᓃᒋᐊᓕᒃ, ᓄᓇᖓᓂ 
ᑲᑎᒪᔨᐅᓗᓂ ᐃᓚᖓᓂ ᐅᓄᕐᓂᖅᓴᓂᒡᓘᓐᓃᑦ ᑲᑎᒪᔨᖏᓐᓂ 
ᐊᓪᓚᐃᒃ ᓄᓇᖓᓃᑦᑐᒥᑦ ᐅᕝᕙᓘᓐᓃᑦ ᐊᓪᓚᐃᑦ 
ᑲᑐᔾᔨᖃᑎᖃᓂ ᐊᐅᓚᑕᐅᔪᒥᑦ ᐃᓚᖓᓂ ᐅᓄᕐᓂᖅᓴᓂᒡᓘᓐᓃᑦ 
ᑲᑎᒪᔨᖏᓐᓂ ᐅᕝᕙᓘᓐᓃᑦ ᐊᓪᓚᐃᑦ ᑲᑎᒪᔨᖏᓐᓂᒃ. 
ᑲᑐᔾᔨᖃᑎᒌᖑᔪᑦ ᐱᓇᓱᐊᕆᐊᖃᖅᑐᑦ ᐃᓄᖕᓄᑦ, ᐃᓕᖅᑯᓯᕐᒧᑦ, 
ᐃᓕᓐᓂᐊᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᖃᑦᑕᖅᑐᓂ 
ᐃᓄᖕᓂᑦ ᐊᑎᖃᖅᑐᓂ ᐅᕝᕙᓘᓐᓃᑦ ᐊᑎᖃᕈᓐᓇᖅᑐᓂ ᑕᐃᑰᓇ 
ᐊᓪᓚᐃᑦ ᐱᖁᔭᖓᓂ, ᑕᐃᒪᓐᓇ, ᐅᐸᒃᓯᒪᒐᔪᒡᓗᓂᐅᒃ, ᐊᓪᓚᐃᑦ 
ᓄᓇᖓᓂᕐᒥᐅᑕᓪᓗᓂ:

ᐃᖅᑲᓇᐃᔭᕐᕕᐅᒐᔪᒃᑐᑦ; ᑭᓯᐊᓂᑦᑕᐅᖅ, ᖃᓄᑐᐃᓐᓇᖅ ᐱᔾᔪᑎᓖᑦ 
ᑮᓇᐅᔭᓕᐅᖅᐸᒡᓗᓂ ᐊᓪᓚᐃᑦ ᓄᓇᖓᓂ ᖃᐅᔨᓴᖅᑕᐅᒋᐊᓕᑦ 
ᑖᒃᓰᔭᕈᑎᐅᔭᕆᐊᖃᖏᒻᒪᙶᑦ. ᑐᓴᒐᒃᓴᑲᓐᓂᕐᓂᑦ ᑕᑯᒋᐊᕈᒪᒍᕕᑦ 
ᒫᓂ canada.ca/taxes-guidelines-indigenous−ᒧᑦ, 
ᐅᖄᓚᓗᑎᒡᓘᓐᓃᑦ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓂ 
1-800-959-8281−ᒧᑦ.

ᓇᓗᓇᐃᕐᓗᒍ
ᐱᓕᕆᐊᕆᔭᕕᓂᖅᑎᑦ ᐅᓄᖏᓐᓂᖅᓴᐅᒍᑎᑦ 90%−ᒥᑦ ᐱᔭᒃᓴᕐᓂᑦ 
ᐊᓪᓚᐃᑦ ᓄᓇᖓᓂ ᐊᒻᒪ ᐃᖅᑲᓇᐃᔭᕐᓄᑦ ᑮᓇᐅᔭᓕᐊᑎᑦ 
ᑖᒃᓰᔭᕈᑎᐅᖏᒃᑯᑎᑦ ᓇᓕᐊᑐᐃᓐᓇᖅ ᖁᓛᓂ ᓇᓗᓇᐃᖅᓯᒪᔭᖓᓂ, 
ᑖᒃᓰᔭᖅᑕᐅᖏᑕᑎᑦ ᐅᓄᕐᓂᖏᑦ ᐱᔭᒃᓴᕆᔭᕐᓂᑦ ᐱᓕᕆᐊᖑᓐᓂᕈᑎᑦ 
ᐊᓪᓚᐃᑦ ᓄᓇᖓᓂ.

ᐅᑯᐊ ᐊᑭᖏᑦ ᐊᓯᖏᓪᓗ ᐊᔾᔨᐸᓗᖏᑦ ᐊᑭᓕᐅᑎᑦ 
ᑖᒃᓰᔭᖅᑕᐅᖃᑦᑕᖏᓪᓚᑦ ᐱᓐᓂᕈᕕᑦ ᑕᐃᒪᓐᓇ ᑖᒃᓰᔭᖅᑕᐅᖏᑦᑐᓂ 
ᐃᖅᑲᓇᐃᔮᑦ ᑮᓇᐅᔭᓕᐊᖏᓐᓂ ᑲᓇᑕᒥᑦ ᐃᓐᓇᐅᓯᐊᓄᑦ ᐃᑲᔫᑎᐅᒍᑎᑦ

•	 ᑯᐸᖕᒥᑦ ᐃᓐᓇᐅᓯᐊᓄᑦ ᐃᑲᔫᑎᑦ

•	 ᐃᖅᑲᓇᐃᔮᕐᓄᑦ ᓇᓪᓕᐅᒃᑯᒫᓄᑦ ᐃᑲᔫᑎᑦ

•	 ᓄᓇᓕᖕᓂᑦ ᐊᕕᒃᑐᖅᓯᒪᔪᑦ ᐊᖓᔪᖅᑳᖑᔪᓄᑦ ᓇᓕᐅᒃᑯᒫᓄᑦ ᐃᑲᔫᑎᑦ

•	 ᐃᓐᓇᐅᓯᐊᓂ ᑮᓇᐅᔭᓕᐊᑦ ᐃᑲᔫᑎᑦ

•	 ᐃᓐᓇᐅᓯᐊᓄᑦ ᐃᑲᔫᑎᑦ (ᐃᖅᑲᓇᐃᔭᕈᓐᓃᕐᓂᕐᓄᑦ ᐊᑭᓕᐅᑎᑦ) 
Other ᐊᓯᖏᑦ

ᑖᒃᓰᔭᖅᑕᐅᖏᑦᑐᑦ
ᑮᓇᐅᔭᓕᐊᑦ ᐱᖃᓯᐅᔾᔨᕗᖅ ᐅᑯᓇᖓ:

•	 ᐊᑐᖅᑐᐊᖅᑎᓪᓗᑎᑦ ᑮᓇᐅᔭᓕᐊᑎᑦ ᓇᖕᒥᓂᖁᑎᒥᑦ ᐊᓪᓚᐃᑦ 
ᓄᓇᖓᓂ

•	 ᐃᓕᓐᓂᐊᖅᑎᓪᓗᑎᑦ ᐃᑲᔫᑎᑖᕆᖃᑦᑕᖅᑕᑎᑦ ᐃᖅᑲᓇᐃᔮᓐᓄᑦ 
ᓇᓪᓕᐅᒃᑯᒫᓄᑦ ᐱᖁᔭᖓᓃᑦᑐᒥᑦ ᐅᕝᕙᓘᓐᓃᑦ ᑲᓇᑕᒥᑦ ᒐᕙᒪᖓᓂ 
ᐃᓕᓐᓂᐊᖅᑎᓪᓗᑎᑦ ᐊᓪᓚᐃᑦ ᓄᓇᖓᓂ

•	 ᐃᓕᓐᓂᐊᕆᐊᕈᓯᐊᖅ ᐊᒻᒪ ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᕈᓯᐊᓂ 
ᐃᓚᖏᓐᓂ ᐱᔾᔪᑎᖃᖅᑐᓂ (ᑐᓴᒐᒃᓴᑲᓐᓂᕐᓂᑦ, ᑕᑯᒋᐊᕐᓗᒍ 
canada.ca/taxes-students-ᒧᑦ ᐅᕝᕙᓘᓐᓃᑦ ᖃᐅᔨᒋᐊᕐᓗᑎᑦ 
ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓂ)

•	 ᐃᓚᖏᑦ ᕿᑐᕐᖏᕈᑎᓄᑦ ᑮᓇᐅᔭᖅᑖᖅᕆᔭᐅᔪᑦ ᐊᓪᓚᐃᑦ ᓄᓇᖓᓂ 
ᑐᓴᒐᒃᓴᓐᓃᑦ ᑕᑯᒋᐊᕐᓗᒍ canada.ca/section87-tax−ᒧᑦ

•	 ᑖᒃᓰᔭᖅᑕᐅᖃᑦᑕᖏᑦᑐᓂ ᑮᓇᐅᔭᕐᓂᑦ ᐅᕝᕙᓘᓐᓃᑦ 
ᖃᐅᔨᒋᐊᕐᓗᑎᑦ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓂ.

ᑮᓇᐅᔭᓕᐊᑦ ᑖᒃᓰᔭᖅᑕᐅᖃᑦᑕᖏᑦᑐᑦ
ᐅᓂᑳᐅᓯᕆᔪᓐᓇᑐᐃᓐᓇᖅᑕᑦ ᐃᓚᖏᑦ ᐊᑭᖏᑦ ᐱᔭᕆᐊᑭᑦᑐᓄᑦ 
ᐊᑎᖅᑐᒃᓴᑦ ᑖᒃᓰᔭᖅᑕᐅᔪᓐᓇᖏᑦᑐᓂ.

ᑎᑎᕋᕐᓗᒍ ᑎᑎᖅᑲᓕᕆᔪᓂ ᑭᑉᐹᕆᒃᑐᖓᓄᑦ ᐱᔭᕆᐊᑭᑦᑐᓄᑦ 
ᐅᑎᖅᑐᒃᓴᓂ ᐅᑯᓂᖓ ᓇᓕᐊᖕᓂᑐᐃᓐᓇᖅ ᐱᓐᓂᕈᕕᑦ:

•	 ᐃᑲᔫᓯᐊᑦ ᐊᑭᓕᐅᑎᑦ

•	 ᑮᓇᐅᔭᕐᓂᑦ ᐱᔭᐃᕕᐅᓚᖏᑦᑐᓂ ᐃᓚᒋᐊᕈᑎᓂ, ᐱᖃᑕᐅᕗᑦ 
ᑮᓇᐅᔭᖅᑖᕈᑎᒋᔪᓐᓇᖅᑕᕐᓂᑦ ᐃᓚᒋᐊᕈᑎᓂ

•	 ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓪᓕᐅᒃᑯᒫᓂᑦ 
ᐅᕝᕙᓘᓐᓃᑦ ᐃᑲᔫᑎ ᑐᐊᕕᕐᓇᖅᑐᓕᕆᓂᕐᒧᑦ 
ᐊᑭᓕᖅᓱᖅᑕᐅᖏᑦᑐᓂ ($1,000 ᑎᑭᐅᑎᕗᖅ ᐱᔪᓐᓇᖅᑕᓕᒫᓂ 
ᐃᖅᑲᓇᐃᔭᖅᑎᓂᑦ)

ᑮᓇᐅᔭᓕᐊᑦ ᐅᓂᒃᑳᓕᐊᖑᖃᑦᑕᖏᑦᑐᑦ ᐅᕝᕙᓘᓐᓃᑦ 
ᑖᒃᓰᔭᖅᑕᐅᖏᑦᑐᑦ ᐅᓂᒃᑳᕆᐊᖃᖏᑕᑎᑦ ᐃᓚᖏᑦ ᑮᓇᐅᔭᓕᐊᑦ ᐊᒻᒪ 
ᐃᑲᔫᑎᑦ ᑖᒃᓰᔭᖅᑕᐅᖃᑦᑕᖏᑦᑐᑦ, ᓲᕐᓗ

•	 ᓇᓚᐅᑦᑖᕈᑎᓄᑦ ᓴᓚᒃᓴᕐᓂᕈᕕᑦ ᑮᓇᐅᔭᕐᓂᑦ, ᑭᓯᐊᓂ ᓴᓚᒃᓴᐅᑎᒋᔭᑦ 
ᐃᓱᒪᒋᔭᒃᐸᑦ ᑮᓇᐅᔭᓕᐊᖑᔪᖅ ᐃᖅᑲᓇᐃᔮᒧᑦ, ᓇᖕᒥᓂᕆᔭᐅᔪᒧᑦ 
ᐅᕝᕙᓘᓐᓃᑦ ᓇᖕᒥᓂᖁᑎᒧᑦ, ᐅᕝᕙᓅᓐᓃᑦ ᓴᓚᒃᓴᐅᓯᐊᖅ 
ᐊᔪᕈᓐᓃᕐᓂᕐᒧᑦ

•	 ᑐᓂᕈᓯᖑᒐᔪᒃᑐᑦ ᐊᒻᒪ ᑐᖁᒍᒫᕈᑎᓄᑦ

•	 ᐱᖁᑎᓄᑦ ᐱᔨᑦᑎᐅᑎᓂᒡᓗ/ᓂᐅᕕᒃᓴᓄᑦ ᑖᒃᓰᔭᕈᑎᑦ 
ᑮᓇᐅᔭᖅᑖᕈᑎᐅᓯᐅᖑᔪᑦ ᐊᒻᒪ ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᑎᑦ, 
ᐱᖃᑕᐅᕗᑦ ᑕᒃᑯᓂᖓ ᑐᕌᖓᔪᓂ ᓄᓇᓕᖕᓂᑦ ᐊᕕᒃᑐᖅᓯᒪᔪᓂ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᐱᓕᕆᐊᒃᓴᐅᖃᑕᖅᑐᓂ

•	 ᓯᓚ ᐊᓯᔾᔨᖅᐸᓪᓕᐊᓂᖓᓅᖓᔪᑦ ᐊᑭᓕᐅᑎᑦ

•	 ᐃᑲᔫᑎᑦ ᐱᔭᐅᖃᑦᑕᖅᑐᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ 
ᐅᑭᐅᖅᑕᖅᑐᒥᑦ ᐱᕋᔭᒃᑕᐅᓐᓂᕈᕕᑦ ᐱᕋᔭᒃᑐᖃᖅᑎᓪᓗᒍ 
ᐅᕝᕙᓘᓐᓃᑦ ᐱᕈᓗᐊᕿᓐᓂᕈᕕᑦ ᐃᖏᕐᕋᔾᔪᑎᒥᑦ ᐱᔾᔪᑕᐅᔪᒥᑦ

•	 ᐱᓂᖅᐹᕆᓚᐅᖅᓯᒪᔭᑎᑦ ᑐᖁᒍᒫᕈᑎᒧᑦ ᐊᑐᐊᒐᖏᓐᓂᑦ 
ᐃᓅᔪᓐᓃᖅᓯᒪᔪᒧᑦ

ᓇᓗᓇᐃᕐᓗᒍ
ᑮᓇᐅᔭᓕᐊᑦ ᖃᔅᓯᑐᐃᓐᓇᕐᒥᑦ ᑕᕝᕙᓂ ᐃᓚᖓᓂ (ᓲᕐᓗ 
ᕿᑐᕐᖏᕈᑎᑦ ᑮᓇᐅᔭᖅᑖᕆᔭᕕᓂᖅᑎᑦ ᓇᓚᐅᑦᑖᕈᑎᓄᑦ 
ᓴᓚᒃᓴᐅᓯᐊᑦ) ᑖᒃᓰᔭᖅᑕᐅᔪᓐᓇᖅᑐᑦ.

ᑐᓴᒐᒃᓴᑲᓐᓂᕐᓂᑦ, ᑕᑯᒋᐊᕈᓐᓇᖅᐸᑎᑦ canada.ca/amounts-not 
-taxed−ᒧᑦ.

ᑖᒃᓰᔭᐅᑎᑦ
ᑎᑎᕐᓗᒍ ᑎᑎᖅᑲᖁᑎᖏᑦ ᑭᑉᐹᕆᒃᑐᒥᑦ ᐱᔭᕆᐊᑭᑦᑐᒥᑦ ᐅᑎᖅᑐᒃᓴᓂ 
ᑐᓴᒐᒃᓴᖓ ᑕᕝᕙᓂ ᐃᓚᖓᓂ ᓇᓗᓇᐃᖅᓯᒪᒃᐸᑦ ᑮᓇᐅᔭᓕᐊᓐᓂ.

ᑮᓇᐅᔭᓕᐊᑦ ᐱᖃᓯᐅᑎᖏᑦᑐᖅ “ᑖᒃᓰᔭᖅᑕᐅᖏᑦᑐᑦ ᑮᓇᐅᔭᓕᐊᑦ” 
ᐅᕝᕙᓘᓐᓂᑦ “ᑮᓇᐅᔭᓕᐊᑦ ᑖᒃᓰᔭᖅᑕᐅᒍᓐᓇᖏᑦᑐᑦ” ᖁᓛᓂᑦᑐᖅ 
ᑖᒃᓰᔭᖅᑕᐅᒍᓐᓇᖅᑐᖅ.

ᐅᓂᒃᑳᐅᓯᕆᔪᓐᓇᖅᑕᑎᑦ ᐅᑯᐊ ᑖᒃᓰᔭᖅᑕᐅᔪᓐᓇᖅᑐᑦ ᑮᓇᐅᔭᓕᐊᓂ 
ᐱᔭᕆᐊᑭᑦᑐᓂᑦ ᐅᑎᖅᑐᒃᓂ (ᐊᓯᐊᒍᑦ ᑖᒃᓰᔭᖅᑕᐅᒍᓐᓇᖏᑦᑐᓂ 
ᑮᓇᐅᔭᓕᐊᓂ ᖁᓛᓂᑦᑐᒥᑦ ᓇᓗᓇᐃᖅᓯᒪᕗᑦ):

•	 ᐃᖅᑲᓇᐃᔮᓄᑦ ᑮᓇᐅᔭᓕᐊᑦ

•	 ᐃᖅᑲᓇᐃᔮᓄᑦ ᓇᓪᓕᐅᒃᑯᒫᓄᑦ ᐃᑲᔫᑎᑦ

•	 ᐃᓐᓇᐅᔾᔪᓯᐊᑦ ᐃᑲᔫᑎᑦ (ᐱᖃᓯᐅᑎᖏᑦᑐᑦ 
ᑮᓇᐅᔭᖅᑖᕈᓐᓇᐅᑎᒃᑲᓐᓃᑦ ᐃᓚᒋᐊᕈᑎᑦ ᐃᓐᓇᕐᓄᑦ)

•	 ᑲᓇᑕᒥᑦ ᐅᕝᕙᓘᓐᓃᑦ ᑯᐸᖕᒥᑦ ᐃᓐᓇᐅᔾᔪᓯᐊᓄᑦ ᐃᑲᔫᑎᑦ 
(ᐱᖃᑕᐅᓗᑎᑦ ᑎᒥᒥᒍᑦ ᐊᔪᕈᑎᖃᖅᑐᓂᑦ)

•	 ᐊᓯᖏᑦ ᐃᓐᓇᐅᔾᔪᓯᐊᑦ ᐊᒻᒪ ᓄᖅᑲᖅᑐᖅᓯᐅᑎᑦ ᐃᖅᑲᓇᐃᔮᒧᑦ 
ᐃᓐᓇᐅᔾᓯᐊᒥᑦ

•	 ᕿᑐᕐᖏᕈᑎᑦ ᑮᓇᐅᔭᓕᐊᑦ

ᑮᓇᐅᔭᕐᓄᑦ ᐅᑎᖅᑐᒃᓴᓕᐊᑎᑦ ᐊᒻᒪ ᐃᑲᔫᑎᓄᑦ ᐅᑎᖅᑐᒃᓴᑦ 
ᐱᓇᓱᖏᙶᕐᓗᑎᑦ ᑕᔅᓱᒥᖓ ᐱᔭᕆᐊᑭᑦᑐᓄᑦ ᐅᑎᖅᑐᒃᓴᒥᑦ 
ᑐᒃᓯᕋᕋᓱᖏᓪᓗᑎᑦ ᑮᓇᐅᔭᕐᓂᑦ ᐱᔪᓐᓇᑐᐃᓐᓇᕆᐊᖃᖅᑕᕐᓂᑦ ᐊᓯᐊᓂ 
ᑮᓇᐅᔭᓕᐅᕈᑎᕕᑦ ᐱᖃᓯᐅᑎᖏᑦᑐᒥᑦ ᖁᓛᓂᑦ ᓇᓗᓇᐃᖅᑕᐅᔪᒥᑦ 
ᐅᕝᕙᓘᓐᓃᑦ ᑲᑎᓪᓗᒋᑦ ᑖᒃᓰᔭᖅᑕᐅᔪᑦ ᑮᓇᐅᔭᓕᐊᓐᓂ 
ᐅᓄᕐᓂᖅᓴᐅᒃᐸᑦ ᑕᐃᑲᓂ ᑎᑎᕋᖅᓯᒪᔪᒥᑦ “ᐱᔪᓐᓇᖅᑎᑕᐅᔪᑦ” 
ᓯᕗᓪᓕᕐᒥᑦ ᒪᒃᐱᖅᑐᒐᖓᓂ ᐱᔭᕆᐊᑭᑦᑐᓄᑦ ᐅᑎᖅᑐᒃᓴᕐᓂᑦ.

ᑐᓴᒐᒃᓴᑦ ᐊᓯᐊᖏᓐᓂᑦ ᐱᔭᐃᕕᐅᕙᒃᑐᓂ ᑮᓇᐅᔭᕐᓂᑦ ᑐᕌᖓᒐᔭᖅᑐᓂ 
ᑮᓇᐅᔭᓕᐊᓄᑦ ᐊᓯᖏᓪᓗ ᑮᓇᐅᔭᓕᐊᓂ ᐱᓚᐅᖅᓯᒪᔭᓂᑦ, 
ᑕᑯᒋᐊᕈᓐᓇᖅᐳᑎᑦ canada.ca/taxes-deductions−ᒧᑦ.

ᑮᓇᐅᔭᕐᒥᑦ ᐱᔭᐃᕕᐅᔪᕕᓃᑦ ᑐᕌᖓᔪᑦ ᑖᒃᓰᔭᖅᑕᐅᒍᓐᓇᖏᑦᑐᑦ 
ᑮᓇᐅᔭᓕᐊᓂᑦ
ᑎᑎᕋᖅᓯᒪᔪᑦ ᑮᓇᐅᔭᑦ ᐱᔭᐃᕕᐅᖃᑦᑕᖅᑐᑦ 
ᐊᒃᑐᐃᓂᖃᕈᓐᓇᖅᑐᑦ ᑮᓇᐅᔭᓕᐊᓂᑦ, ᑕᑯᒋᐊᕈᓐᓇᖅᐳᑎᑦ 
canada.ca/taxes-deductions−ᒧᑦ.

ᐱᓕᕆᐊᒃᓴᖅ 5 – ᐊᑎᓕᐅᕈᓯᐊᑦ ᐊᒻᒪ ᑎᑎᖅᑲᒃᑲᓃᑦ 
ᐃᑲᔪᑎᐅᔪᓐᓇᑐᑦ
ᐊᑎᓕᐅᕐᓗᒍ ᐱᓕᕆᐊᑭᑦᑐᓄᑦ ᐅᑎᖅᑐᒃᓴᑦ ᐊᒻᒪ ᑎᑎᖅᑲᓐᑲᓂᕐᓂᑦ 
ᐃᑲᔫᑎᐅᔪᓐᓇᖅᑐᓂ ᐱᖃᑐᐃᓐᓇᕆᐊᖃᕈᕕᑦ, ᓲᕐᓗ:

•	 T4 ᓇᓕᖃᖏᑦ (ᓲᕐᓗ T4, T4A, T4A(OAS), T4E, T4A(P))

•	 T5 ᓇᓕᖃᖏᑦ (T5 ᐊᒻᒪ T5007)

ᑮᓇᐅᔭᑦ ᐱᔪᓐᓇᖅᑕᑎᑦ
ᐅᑯᐊ ᑐᓴᒐᒃᓴᑦ ᓇᓗᓇᐃᖅᓯᕗᑦ ᑮᓇᐅᔭᒃᓴᓕᐊᖑᔪᓐᓇᖅᑐᑦ ᐊᒻᒪ 
ᐃᑲᔫᑎᑦ ᐃᓕᖕᓄᑦ ᐊᑐᐃᓐᓇᐅᔪᑦ. ᐱᔭᕆᐊᑭᑦᑐᓄᑦ ᐅᑎᖅᑐᒃᓴᑎᑦ 
ᑎᑎᕋᕇᕐᓗᒋᑦ, ᑐᓴᒐᒃᓴᐅᔭᕆᐊᖃᖅᑐᓂ ᐃᓚᖏᓐᓂ ᓈᓴᖅᑕᐅᒐᔭᖅᑐᑦ 
ᐃᓚᖏᑦ ᐱᔪᓐᓇᑐᐃᓐᓇᕆᐊᖃᖅᑕᕐᓂᑦ. ᐃᓚᖏᑦ ᑮᓇᐅᔭᑦ ᐃᓕᖕᓄᑦ 
ᓈᓴᖅᑕᐅᑲᐅᑎᒋᓯᐅᖑᕗᑦ.

ᒐᕙᒪᑐᖃᒃᑯᑦ ᑮᓇᐅᔭᒃᓕᐊᕆᔪᓐᓇᖅᑕᖏᑦ, ᐃᑲᔫᑎᑦ 
ᐊᒻᒪ ᐃᓚᒋᐊᕈᑎᑦ
ᐱᖁᑎᓄᑦ ᐱᔨᑦᑎᐅᑎᓂᒡᓗ ᑖᒃᓰᔭᐅᑎᑦ/ᓂᕕᐊᒃᓴᓄᑦ ᑖᒃᓰᔭᕈᑎᑦ)
ᑮᓇᐅᔭᒃᓴᐅᑎᑦ

ᑖᒃᑯᐊ ᑮᓇᐅᔭᒃᓴᐅᑎᑦ ᑖᒃᓰᔭᖅᑕᐅᖃᑦᑕᖏᑉᐳᑦ ᑎᓴᒪᐃᖅᓱᖅᖢᑎᑦ 
ᐊᑭᓕᖅᑕᐅᕙᒃᑐᑦ ᐊᕐᕌᒍᒧᑦ ᐃᑲᔫᑎᐅᓇᓱᐊᖅᑐᓄᑦ ᐃᓄᖕᓄᑦ ᐊᒻᒪ 
ᐃᓚᔮᕆᖕᓄᑦ ᑮᓇᐅᔭ ᓕᐅᓗᐊᖅᐸᖏᑦᑐᓄᑦ ᐊᒻᒪ ᑮᓇᐅᔭᓕᖅᐸᒃᑐᓄᑦ 
ᑭᓯᐊᓂ ᐊᒥᒐᖅᓯᔪᓐᓇᖅᑐᓂ ᑕᒪᕐᒥᑦ ᐃᓚᖓᓂᒡᓘᓐᓂᑦ ᐱᖁᑎᓄᑦ 
ᐱᔨᑦᑎᐅᑎᓂᒡᓗ ᑖᒃᓰᔭᐅᑎᑦ ᐅᕝᕙᓘᓐᓃᑦ ᓂᐅᕕᐊᒃᓴᓄᑦ ᑖᒃᓰᔭᐅᑎᑦ 
ᐊᑭᓕᖅᑕᐅᖃᑦᑕᖅᑐᑦ.

ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᔩᑦ ᐊᑭᓖᖃᑦᑕᖅᐳᑦ ᔪᓚᐃ, 
ᐅᑐᑉᐱᕆ, ᔮᓐᓄᐊᕆ ᐊᒻᒪ ᐄᑉᐳᒥᑦ ᐱᔪᓐᓇᖅᑐᓄᑦ ᐃᓄᖕᓂᑦ ᐃᓄᑑᔪᓂ, 
ᑲᑎᙵᖏᓚᐅᑲᒃᑐᓂ, ᐊᕕᒃᓯᒪᔪᓂ, ᐅᕝᕙᓘᓐᓃᑦ ᐅᐃᒐᖅᑐᓂ, 
ᐅᕝᕙᓘᓐᓂᑦ ᐊᑕᐅᓯᕐᒥᑦ ᐃᓄᖕᒧᑦ ᑲᑎᑎᑕᐅᓯᒪᔪᓂ ᐅᕝᕙᓘᓐᓃᑦ 
ᐊᐃᑉᐸᖃᖅᑐᓂ ᑲᑎᑎᑕᐅᓯᒪᒐᑎᑦ.

ᐱᖁᑎᓄᑦ ᐱᔨᑦᑎᐅᑎᓂᒡᓗ ᑖᒃᓰᔭᐅᑎᑦ/ᓂᕕᐊᒃᓴᓄᑦ ᑖᒃᓰᔭᕈᑎᑦ 
ᑮᓇᐅᔭᒃᓴᐅᑎᑦ ᐱᖃᓯᐅᑎᑐᐃᓐᓇᕆᐊᓖᑦ ᑲᑎᙵᖏᓚᐅᑲᒃᑐᓄᑦ 
ᑮᓇᐅᔭᓕᐊᖏᑦ ᐃᓄᖕᒧᑦ, ᐊᐃᑉᐸᕐᒥᓄᑦ ᐅᕝᕙᓘᓐᓃᑦ ᑲᑎᑎᑕᐅᓯᒪᒐᑎᑦ 
ᐊᐃᑉᐸᕇᒃᑐᓄᑦ, ᐊᒻᒪ ᑕᒪᕐᒥᑦ ᐱᓯᒪᔭᖏᓐᓄᑦ ᕿᑐᕐᖓᖏᓐᓄᑦ.

ᐱᔭᕆᐊᑭᑦᑐᓄᑦ ᐅᑎᖅᑐᒃᓴᖅᑖᕋᓱᒃᑎᓪᓗᑎᑦ, ᑲᓇᑕᒥᑦ 
ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᔩᑦ ᖃᐅᔨᓴᕋᔭᖅᐳᖅ ᐱᔪᓐᓇᖅᑕᕐᓂᑦ 
ᐊᒻᒪ ᐅᖃᐅᔾᔭᐅᓗᑎᑦ ᐱᔪᓐᓇᕐᒪᙶᖅᐱᑦ ᑖᒃᑯᓂᖓ 
ᑮᓇᐅᔭᖅᑖᕈᑎᐅᔪᓐᓇᖅᑐᓂ ᐊᒻᒪ ᐊᓯᖏᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᓂ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᑮᓇᐅᔭᖅᑖᕆᔭᐅᖃᑦᑕᖅᑐᓄᑦ 
ᑐᒃᓯᕋᕆᐊᖃᖏᑉᐳᑎᑦ.

ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᓯᐊᑦ
ᐸᖅᑭᔨᐅᒍᕕᑦ ᐊᒻᒪ ᕿᑐᕐᖓᕆᔭᑦ ᐅᑭᐅᖃᕈᓂ 18 ᑐᖔᓂ, 
ᑐᒃᓯᕈᓐᓇᖅᐳᑎᑦ ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᓯᐊᓂ − 
ᑖᒃᓰᔭᖅᑕᐅᕙᖏᓪᓗᑎᑦ ᑕᖅᑭᑕᒫᖅ ᐊᑭᓕᖅᑕᐅᒑᖓᕕᑦ.

ᑐᒃᓯᕋᕋᓱᒡᓗᓂ ᓱᕈᓯᐊᕿᓄᑦ ᐃᑲᔫᓯᐊᓂ, ᑕᑕᑎᒐᒃᓴᒥᑦ 9000-
66−ᒥᑦ ᑎᑎᕋᕆᐊᖃᖅᐳᑎᑦ, ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᑎᑦ 
ᓄᓇᖃᖅᑳᖅᓯᒪᔪᓄᑦ, ᐱᖃᑕᐅᕗᖅ ᐴᒃᓴᖃᐱᒌᖅᑕᕐᓄᑦ, 
ᐊᐅᓪᓚᖅᑎᓪᓗᒍᓗ ᐱᔭᕆᐊᑭᑦᑐᓄᑦ ᐅᑎᖅᑐᒃᓴᕕᑦ ᑐᒃᓯᕋᐅᑎᓄᑦ. 
ᐊᑐᕈᓐᓇᖏᒃᑯᕕᐅᑉ ᑕᑕᑎᒐᒃᓴᖅ 9000-66, ᑎᑎᕋᕐᓗᒋᑦ 
ᐊᐅᓚᖅᑎᓪᓗᒋᓪᓗ ᑕᑕᑎᒐᒃᓴᖅ RC66, ᑲᓇᑕᒥᑦ ᓱᕈᓯᐊᕿᑦᐃᑲᔫᓯᐊᓂ 
ᑐᒃᓯᕋᕐᓗᑎᑦ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓄᑦ 
ᐅᕝᕙᓘᓐᓂᑦ ᐊᑐᕐᓗᒍ “ᑐᒃᓯᕋᕐᓂᖅ ᓱᕈᓯᐊᕿᓄᑦ ᐃᑲᔫᓯᐊᓂᑦ” 
ᑮᓇᐅᔭᒃᑯᕕᖕᓂᑦ ᒫᓐᓂ canada.ca/my-cra-account.

ᐊᑐᕐᓗᒍ ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊ ᖃᕋᓴᐅᔭᒃᑯᑦ 
ᑲᑎᖅᓱᕐᕕᐊᓂ ᐊᑭᓪᓗᖓᓂ ᕿᑐᕐᖓᕕᑦ ᐃᓚᔮᕕᓪᓗ ᐃᑲᔫᑎᖏᓐᓂ ᒫᓂ 
canada.ca/child-family-benefits-calculator.

ᑐᒃᓯᕋᕋᓱᒡᓗᓂ ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᑎᓂᑦ ᐊᑎᓕᐅᖅᓯᒐᔭᖅᐳᑦ 
ᕿᑐᕐᖓᓐᓂ ᐱᖁᑎᓄᑦ ᐱᔨᑦᑎᐅᑎᓂᒡᓗ ᑖᒃᓰᔭᐅᑎᓂ/ᓂᕕᐊᒃᓴᓄᑦ 
ᑖᒃᓰᔭᐅᑎᑦ ᑮᓇᐅᔭᒃᓴᐅᑎᑦ ᐊᒻᒪ ᓇᓕᐊᖕᓂᑐᐃᓐᓇᖅ ᑐᕌᖓᔪᒥᑦ 
ᒐᕙᒪᑐᖃᒃᑯᓐᓂ, ᓄᓇᓕᖕᓂᑦ ᐊᕕᒃᑐᖅᓯᒪᔪᒥᑦ, ᐅᕝᕙᓘᓐᓃᑦ 
ᐅᑭᐅᖅᑕᖅᑐᒥᑦ ᐱᓕᕆᐊᒃᓴᓂᑦ. ᖃᖓᒍᒃᑲᓐᓂᖅ ᑲᓇᑕᒥᑦ ᓱᕈᓯᕿᐊᓄᑦ 
ᐃᑲᔫᑎᓂ ᐱᔪᓐᓇᖅᑐᑎᑦ, ᐱᑐᐃᓐᓇᕆᐊᖃᖅᐳᑎᑦ ᓱᕈᓯᕐᓄᑦ ᑎᒥᒥᒍᑦ 
ᐊᔪᕈᑎᖃᖅᑐᓂ ᐃᑲᔫᑎᒥᑦ, ᕿᑐᕐᖓᑦ ᐱᔪᓐᓇᕐᓂᕈᓂ ᑎᒥᒥᒍᑦ 
ᐊᔪᕈᑎᓕᖕᓂᑦ ᑖᒃᓰᔭᐅᑎᒥᑦ ᑮᓇᐅᔭᖅᑖᕈᑎᒥᑦ.

ᐃᓄᐃᑦ ᐱᔪᓐᓇᐅᖅᑎᑕᐅᔪᑦ ᑎᒥᒥᒍᑦ ᐊᔪᕈᑎᖃᖅᑐᓂ ᑮᓇᐅᔭᖅᑖᕈᑎᓂ 
ᐱᑐᐃᓐᓇᕆᐊᖃᕐᒥᔪᑦ ᑲᓇᑕᒥᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᒥᑦ ᑎᒥᒥᒍᑦ 
ᐊᔪᕈᑎᓕᖕᓂᑦ ᐃᓚᒋᐊᕈᑎᓂ. ᑐᓴᒃᑲᓐᓂᕈᒪᓐᓂᕈᕕᑦ ᑕᑯᒋᐊᕐᓗᒍ 
canada.ca/disability-tax-credit−ᒧᑦ.

ᑐᓴᒐᒃᓴᑲᓐᓃᑦ ᑲᓇᑕᒥᑦ ᓱᕈᓯᐊᕿᓄᑦ ᐃᑲᔫᑎᓂ ᐊᒻᒪ ᓱᕈᓯᕐᓄᑦ 
ᑎᒥᒥᒍᑦ ᐊᔪᕈᑎᓕᖕᓂᑦ ᐃᑲᔫᑎᓂ, ᑕᑯᒋᐊᕈᓐᓇᖅᑕᑦ 
canada.ca/child-family-benefits−ᒧᑦ, ᐅᖄᓚᓗᑎᒡᓘᓐᓃᑦ 
ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊᓂ at 1-800-387-1193−ᒧᑦ.

ᑮᓇᐅᔭᖅᑖᕈᑎ ᐃᓚᒋᐊᕈᑎᓄᑦ ᐃᓐᓇᕐᓄᑦ ᐃᓐᓇᐃᑦ 
ᑮᓇᐅᔭᓕᐅᓗᐊᖅᐸᖏᑦᑐᑦ ᐃᓐᓇᖅᓯᐅᑎᖅᑖᖅᐸᒃᑐᑦ 
ᐱᔪᓐᓇᑐᐃᓐᓇᕆᐊᓖᑦ ᑮᓇᐅᔭᖅᑖᕈᑎᑦ ᐃᓚᒋᐊᕈᑎᓄᑦ ᐃᓐᓇᕐᓄᑦ − 
ᑕᖅᑭᑕᒫ, ᑖᒃᓰᔭᖅᑕᐅᖏᓪᓗᑎᑦ ᐃᑲᔫᑎᓂ.

ᐱᔨᑦᑎᖅᑎᒃᑯᑦ ᑲᓇᑕᒥᑦ ᐊᖏᖅᐸᑕ ᐱᔪᓐᓇᕐᓂᕆᔭᕐᓂᑦ 
ᑮᓇᐅᔭᖅᑖᕈᑎᓂ ᐃᓚᒋᐊᕈᑎᓄᑦ, ᐊᐃᑉᐸᕆᔭᑦ ᐅᕝᕙᓘᓐᓃᑦ 
ᐊᐃᑉᐸᕆᔭᑦ ᑲᑎᑎᑕᐅᓯᒪᒐᑎ ᐱᔪᓐᓇᑐᐃᓐᓇᕆᐊᓕᒃ ᐃᑲᔫᑎᒧᑦ 
ᐅᑭᐅᖃᕈᑎᑦ 60−ᒥᑦ 64−ᒧᑦ. ᐅᑎᖅᑐᒃᓴᑎᑦ ᐱᓇᓱᖃᑦᑕᒃᑭᑦ 
ᐊᕐᕌᒍᑕᒫᖅ ᐄᑉᐳ 30−ᒥᑦ ᐃᑲᔪᖅᑕᐅᔪᓐᓇᖁᓗᑎᑦ ᐱᔨᑦᑎᖅᑎᖏᓐᓂ 
ᑲᓇᑕᒥᑦ ᐱᔪᓐᓇᖅᑎᑕᑐᐃᓐᓇᕆᐊᖃᖅᐳᑎᑦ.

ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᒃᓴᐅᓇᓱᐊᖅᑐᓂ ᐊᑭᓕᐅᑎᒃᓴᑦ
ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᒃᓴᐅᓇᓱᐊᖅᑐᓂ ᐊᑭᓕᐅᑎᒃᓴᑦ 
ᑐᓂᐅᖃᖅᑕᐅᖃᑦᑕᖅᐳᑦ ᑎᓴᒪᑦ ᑕᖅᑭᑦ ᓈᒐᖓᒥᑦ ᐃᑲᔫᑎᑦ 
ᓄᓇᖃᖅᑐᓄᑦ ᐋᐴᑕᒥᑦ, ᒫᓂᑑᕙ, ᓅ ᐳᕋᓐᔅᕕᒃ, ᓂᐅᕙᓐᓛᓐ ᐊᒻᒪ 
ᓛᐸᑐᐊ, ᓅᕙᔅᑰᓴ, ᐋᓐᑎᐅᕆᔫ, ᐳᕋᔅ ᐄᑐᐊ ᕿᑭᖅᑕᖓᓂ ᐊᒻᒪ 
ᓴᔅᑳᑐᕙᓐ. ᐱᔪᓐᓇᖅᑎᑕᐅᒐᔭᖅᑐᑎᑦ, ᐊᑭᓕᖅᑕᐅᑲᐅᑎᒋᒐᔭᖅᑐᑎᑦ 
ᑎᓴᒪᐃᖅᓱᒃᓗᑎᑦ ᐊᕐᕌᒍᒧᑦ. ᑐᓴᒐᒃᓴᑲᓐᓃᑦ ᑕᑯᒋᐊᕐᓗᒍ 
canada.ca/child-family-benefits−ᒧᑦ.

ᑲᑎᑎᑕᐅᓯᒪᓂᕆᔭᑦ ᑲᑎᑎᑕᐅᓯᒪᒍᕕᑦ ᐅᕝᕙᓘᓐᓃᑦ ᐊᐃᑉᐸᖃᕈᕕᑦ 
ᑲᑎᑎᑕᐅᓯᒪᒐᑎ ᐊᖏᕋᖃᑎᒌᖏᑦᑐᐃᓐᓇᐅᒍᓯ ᓯᓚᑖᓂ ᓄᓇᓕᕐᔪᐊᕐᒥᑦ, 
ᑎᑎᕋᕆᐊᖃᖅᐸᑦ ᑭᑉᐹᕆᒃᑐᖓᓂ ᑕᒪᕐᒥᑦ ᐅᑎᖅᑐᒃᓴᓂ.

ᑲᓇᑕᒥᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᑦ
ᑲᓇᑕᒥᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᑦ ᑖᒃᓰᔭᖅᑕᐅᖃᑦᑕᖅᐳᑦ 
ᐅᑎᖅᑐᒃᓴᑦ ᐃᓚᒋᐊᕈᑎᐅᓇᓱᐊᖅᖢᑎᑦ ᑮᓇᐅᔭᖅᑖᕈᓐᓇᖁᓗᒋᑦ 
ᑮᓇᐅᔭᓕᐅᓗᐊᖅᐸᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᖅᑲᓇᐃᔮᒥᓂᒡᓗ ᐊᑲᐅᓯᔾᔫᒥᔪᓐᓇᖁᓗᒋᑦ. ᑖᓐᓇ ᐃᑲᔫᑎᑦ 
ᒪᕐᕈᐃᓕᖓᕗᖅ: ᐊᑭᖓ ᐊᑐᖅᑕᐅᖃᑦᑕᖅᑐᑦ ᐊᒻᒪ ᑎᒥᒥᒍᑦ 
ᐊᔪᕈᑎᖃᖅᑐᓄᑦ ᐃᓚᒋᐊᕈᑎ. ᐃᓕᓐᓂᐊᖅᑏᑦ ᑐᒃᓯᕋᕈᓐᓇᖏᑦᑐᑦ 
ᑕᔅᓱᒥᖓ ᑮᓇᐅᔾᔭᒃᓴᐅᑎᒥᑦ ᐃᓕᓐᓂᐊᕈᑎᑦ ᐅᖓᑖᓂ 13 
ᐱᓇᓱᐊᕈᓯᕐᓂᑦ ᐊᕐᕌᒍᒧᑦ, ᑭᓯᐊᓂ ᕿᑐᕐᖓᖃᕈᑎᑦ ᐊᕐᕌᒍᑦ ᐃᓱᐊᓂ.

ᐱᓕᕆᐊᖃᕈᕕᑦ ᐱᓕᕆᐊᒃᓴᖅ 2−ᒥᑦ 4−ᒧᑦ ᐱᔭᕆᐊᑭᑦᑐᓄᑦ 
ᐅᑎᖅᑐᒃᓴᓐᓂ, ᑐᓴᒐᒃᓴᑖᖅᑎᑦᑎᕗᑎᑦ ᓈᓴᖅᑕᐅᔪᓐᓇᖁᓗᒍ ᑕᔅᓱᒥᖓ 
ᐃᑲᔫᑎᒥᑦ.

ᐃᓄᖕᓄᑦ ᐱᔪᓐᓇᖅᑐᓂ ᑎᒥᒥᒍᑦ ᐊᔪᕈᑎᓕᖕᓂᑦ 
ᑖᒃᓰᔭᐅᑎᓂ ᑮᓇᐅᔭᒃᓴᕈᓐᓇᖅᑐᓂ ᐱᔪᓐᓇᑐᐃᓐᓇᕆᐊᓖᑦ 
ᑲᓇᑕᒥᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᓂ ᑎᒥᒥᒍᑦ 
ᐊᔪᕈᑎᓕᖕᓂᑦ ᐃᓚᒋᐊᕈᑎᒥᑦ. ᑐᓴᒐᒃᓴᒃᑲᓐᓃᑦ, ᑕᑯᒋᐊᕐᓗᒍ 
canada.ca/disability-tax-credit−ᒧᐊᕐᓗᑎᑦ.

ᑲᓇᑕᒥᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᓕᐅᓗᐊᖅᐸᖏᑦᑐᑦ ᐃᑲᔫᑎ
ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᕕᐊ ᖃᐅᔨᓇᓱᒃᑲᔭᖅᑐᑦ 
ᐱᔪᓐᓇᖅᑕᕐᓂᑦ ᐅᑎᖅᑐᒃᓴᑎᑦ ᑖᒃᓰᔭᕈᑎᕕᓂᕐᓂᑦ ᐱᓇᓱᒃᑎᓪᓗᒋᑦ 
ᐊᒻᒪ ᐃᑲᔫᑎᓄᑦ ᐅᑎᖅᑐᒃᓴᒥᑦ. ᑲᓇᑕᒥᑦ ᐃᖅᑲᓇᐃᔭᖅᑎᑦ 
ᑮᓇᐅᔭᓕᐅᓗᐊᖅᐸᖏᑦᑐᓄᑦ ᐃᑲᔫᑎᒥᑦ ᐊᑭᖓᓂ ᓇᐃᓴᐅᑎᓕᖕᒥᑦ 
45300−ᒥᑦ ᑮᓇᐅᔭᓕᐊᖕᓂᑦ ᐊᑎᖅᑐᒃᓴᓐᓂ ᐊᒻᒪ ᐃᑲᔫᑎᒧᑦ 
ᐅᑎᖅᑐᒃᓴᓂ, ᑲᓇᑕᒥᑦ ᑮᓇᐅᔭᖅᑖᕈᑎᖏᓄᑦ ᑭᒡᒐᖅᑐᐃᔨᒃᑯᑦ 
ᓇᒃᓯᐅᔾᔨᑲᐅᑎᒋᒐᔭᖅᑐᑦ ᑕᔅᓱᒥᖓ ᑲᓇᑕᒥᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔭᓕᐅᓗᐊᖅᐸᖏᑦᑐᑦ ᐃᑲᔫᑎᒥᑦ ᐊᑭᓕᐅᑎᖏᓐᓄᑦ. ᑖᒃᑯᐊ 
ᐊᑭᓕᐅᑎᑦ ᐱᓇᓱᒡᓗᒋᑦ, ᑲᓇᑕᒥᑦ ᑮᓇᐅᔭᖅᑖᕈᑎᓄᑦ ᑭᒡᒐᖅᑐᐃᔨᖏᑦ 
ᐱᔭᕆᐊᖃᖅᑕᖏᑦ ᑮᓇᐅᔭᕐᓄᑦ ᐅᑎᖅᑐᒃᓴᓂ ᐊᒻᒪ ᐃᑲᔫᑎᓄᑦ 
ᐅᑎᖅᑐᒃᓴᓂ ᓄᕕᑉᐱᕆ 1−ᖑᓚᐅᖏᓐᓂᖓᓂ ᐃᑲᔫᑎᑖᕐᓇᖅᑎᓪᓗᒍ.

ᑲᓇᑕᒥᑦ ᐃᓕᓐᓂᐊᕈᑎᓄᑦ ᑮᓇᐅᔭᒃᓴᐅᑎᑦ
ᑲᓇᑕᒥᑦ ᐃᓕᓐᓂᐊᕈᑎᓄᑦ ᑮᓇᐅᔭᒃᓴᐅᑎᑦ ᑖᒃᓰᔭᖅᑕᐅᖃᑦᑕᖅᐳᑦ 
ᑮᓇᐅᔭᒃᓴᐅᑎᐅᔪᓐᓇᖅᖢᑎᑦ ᐃᑲᔫᑎᐅᓗᓂ ᑲᓇᑕᒥᐅᓄᑦ 
ᐃᓕᓐᓂᐊᕈᑎᐅᔪᓐᓇᖅᑐᓂ ᐊᑭᓕᒐᒃᓴᑖᕈᓐᓇᖅᑐᓂ.

ᑲᓇᑕᒥᑦ ᐃᓕᓐᓂᐊᕈᑎᓄᑦ ᑮᓇᐅᔭᒃᓴᐅᑎᓂ ᐱᔪᓐᓇᖅᑎᑕᐅᒐᔭᑦᑐᑦ, 
ᐅᑯᓂᖓ ᖃᓄᐃᑦᑑᓂᕆᔭᐃᓐᓇᖏᓐᓂ ᒪᓕᒋᐊᖃᖅᐳᑦ

•	 ᐅᑭᐅᖃᓪᓚᐅᕈᕕᑦ 26−ᓂᑦ ᐊᒻᒪ ᐅᑭᐅᖃᕐᓗᑎᑦ 66 ᑐᖔᓂ 
ᐊᕐᕌᒍᑦ ᐃᓱᐊᓂ

•	 ᑲᓇᑕᒥᑦ ᐃᓕᓐᓂᐊᕈᑎᒧᑦ ᑮᓇᐅᔭᒃᓴᕈᓐᓇᖅᑕᑎᑦ ᐃᓱᖃᕐᓗᑎᑦ 
2023−ᒥᑦ ᑭᖑᓪᓕᕐᒥᑦ ᓇᓗᓇᐃᖅᑕᐅᓚᐅᖅᑎᓪᓗᒍ 
ᐃᖅᑲᓇᐃᔭᕈᑎᕕᓂᖅᑎᑦ ᐃᑲᕋᖏᓐᓂ ᐅᕝᕙᓘᓐᓃᑦ 
ᖃᐅᔨᓴᖅᑕᐅᑲᓐᓂᕈᑎᑦ 2022−ᖑᑎᓪᓗᒍ.

ᑭᐅᔾᔪᑎᑦ ᐊᐱᖅᑯᑎᓄᑦ ᑐᕌᖓᔪᓂ ᑕᐃᑲᓂ “ᑐᓴᒐᒃᓴᒃᑲᓐᓃᑦ 
ᐅᓄᕐᓂᖅᐹᒥᑦ ᑮᓇᐅᔭᕐᓂᑦ ᐱᔪᓐᓇᖅᑕᕐᓂᑦ” ᑕᐃᑲᓂ ᐱᓕᕆᐊᒃᓴᖅ 
4−ᒥᑦ ᐱᔭᕆᐊᑭᑦᑐᓄᑦ ᐊᑎᖅᑐᒃᓴᓂ ᑐᒃᓯᕋᖅᑕᕐᓂᑦ ᑕᕝᕙᓂ 
ᑮᓇᐅᔭᒃᓴᐅᑎᐅᔪᓐᓇᖅᑐᓂ.

ᓄᓇᓕᖕᓂᑦ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᒡᓘᓐᓃᑦ 
ᑮᓇᐅᔭᒃᓴᐅᑏᑦ, ᐃᑲᔫᑎᑦ ᐊᒻᒪ ᐃᓚᒋᐊᕈᑎᑦ
ᑕᑯᒋᐊᕐᓗᒍ ᐱᔭᕆᐊᑭᑦᑐᓄᑦ ᐊᑎᖅᑐᒃᓴᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᓄᑦ 
ᐅᑭᐅᖅᑕᖅᑐᒥᒡᓘᓐᓃᑦ ᐊᑭᖏᑦ ᐱᔪᓐᓇᖅᑕᑎᑦ.

ᓂᕈᐊᖅᑐᓕᕆᔨᒃᑯᑦ ᑲᓇᑕᒥᑦ
ᑐᓴᒐᒃᓴᑲᓐᓃᑦ ᐊᑎᓕᐅᕋᓱᒡᓗᓂ ᓂᕈᐊᕐᓗᓂ ᓂᕈᐊᖅᑐᓕᕆᔨᒃᑯᑦ 
ᑲᓇᑕᒥᑦ elections.ca ᐅᕝᕙᓘᓐᓃᑦ ᐅᖄᓚᓗᓂ 1-800-
463-686−ᒧᑦ. ᑐᓵᖏᑦᑐᓄᑦ ᓇᕿᑦᑕᐅᑎᓂ ᐊᑐᖃᑦᑕᖅᑐᓂ 
ᐅᖄᓚᔪᓐᓇᖅᑐᑦ 1-800-361-8935−ᒧᑦ.

